
   Пурнатпăр-ха, тăван

   Сăвар Эртиван | Сăвă

   Сисмесĕрех иртеç çĕрсем, кунсем.

Çулсем, çулсем ĕрĕхнине куратпăр.

Пуриншĕн паллă чăнлăха илтсем,

Çак çĕр çинче пĕрре кăна пурнатпăр.



«Мехелĕм çитрĕ», –

тенĕ пĕр поэт

тĕрме чӳречинчен

тӳпе курсассăн.

Шăпамăра

пĕр Турă çеç пĕлет,

эпир çавах

сывламăпăр-ха ассăн.



Çав сăвăç пурăнчĕ кайран. Чăнах

хăй ĕмĕрне

вуншар çулпа шутларĕ.

«Пурнатпăр-ха», – теер те

çак сăмах

чĕре тĕпне вырнаçĕ те

çăлмарĕ.



Тепрер чухне пулсассăн та шӳт-мĕн,

Малашлăха шанса пуплетпĕр.

Пĕр вырăсла калатпăр,

«Тар пĕтмен»,

Е чăвашла,

«Ăшшийĕ пур-ха», – тетпĕр.



Пурнатпăр-ха, тăван. Мехел çитмен.

Ахаль-и мĕн чăваш вăл çăра юнлă?

Ку тĕнчерен кайма ĕçсем пĕтмен,

тăвайманни те юлтăр шăп виç кунлăх!

  